
Odluka Suda Bosne i Hercegovine

Dautbašić i Šahman
ostaju u pritvoru
Uhapšeni su 11. januara u okviru
SIPA-ine akcije "Lutka 2"

Sud Bosne i Hercegovine je
odlučujući o prijedlogu Tuži-
laštva BiH, donio rješenje o
određivanju jednomjesečnog
pritvora Bakiru Dautbašiću i
Bilseni Šahman, saopćeno je iz
Suda BiH. Pritvor može trajati
do 11. februara 2016. godine
ili do nove odluke Suda BiH.

Bakir Dautbašić i Bilsena
Šahman uhapšeni su 1 1 . jana-
ura u okviru akcije „Lutka 2"
po nalogu Tužilaštva BiH, jer
su osumnjičeni da su počinili
krivično djelo ometanja rada
pravosuđa.

Sud je uvidom u podneseni
dokazni materijal utvrdio da
postoji osnovana sumnja da
su osumnjičeni počinili kri-
vično djelo za koje se terete.
Odredio im je pritvor zbog
'postojanja osnovane bojazni
da će osumnjičeni, boravkom
na slobodi, uništiti, sakri-
ti, izmijeniti ili krivotvoriti
dokaze ili tragove važne za
krivični postupak. Te, naro-
čitih okolnosti koje ukazuju
dace ometati krivični postu-
pak utjecajem na svjedoke ili
saučesnike, kao i postojanja
naročitih okolnosti koje op-
ravdavaju bojazan da će po-
noviti krivično djelo.

Podsjećanja radi, na ročištu
u Sudu BiH koje je održano
12. januara tužilac Božo Mi-
hajlović je iznio i detalja iz

BILSENAŠAHMAN

iskaza svjedokinje Azre Sanc,
koji govore o pritisku Bakira
Dautbašića i Bilsene Sahman
na nju, a koja je svjedok na
suđenju Naseru Keljmendiju
koje se vodi na Kosovu, za
organizirani kriminal i ubi-
stvo Ramiza Delalića Cele.
Oni su od nje, prema riječima
tužioca Mihajlovića, tražili da
u svom svjedočenju ne spo-
minje lidera Stranke za bolju
budućnost Fahrudina Radon-
čića, ali i da ne govori protiv
Keljmendija.

Azra Sarić je bila djevojka
Ramiza Delalića Ćele koji je
ubijen 2007. godine. E. D-š.

DAUTBAŠIĆ: Pritvor 30 dana


